
கழித்துத் திரும்பி வந்ததும் திரும்பவும் அதே குற்றங் களைப் புரிகின்றனர். இன்னார்க்கு இது ஒருவகைத் தொழில்போல் ஆகிவிட்டது. எனவே, கொடிய குற்ற வாளிகட்குக் கை-கால் குறைத்தல் போன்ற கொடிய தண்டனைகள் கொடுத்தால்தான் மீண்டும் அத்தகைய குற்றங்களைச் செய்யார். பிறர் பொருளைத் திருடியவர் களின் கை-கால்களைக் குறைக்கும் தண்டனை அரபு நாடுகள் சிலவற்றில் பின்பற்றப்படுவதாகச் சொல்லப்படு கிறது. அது மிகவும் சரியே. சில அரபு நாடுகளிலும் ரஷ்யா போன்றநாடுகளிலும் போட்ட பொருள் போட்ட இடத்திலேயே கிடக்குமாம். யாரும் திருடமாட்டார் களாம். இந்த நிலைமையை மற்ற உலக நாடுகளும் உரு வாக்கத் தயங்குவது ஏன்?

பண்டைக் காலத்தில் இந்தியாவில்-தமிழ் நாட்டில் திருடனுக்குக் கொலைத் தண்டனை கொடுக்கப்பட்டது. இது செங்கோல் முறையாகவே கருதப்பட்டது. திருவள் ளுவர் திருக்குறளில் செங்கோன்மை’ என்னும் தலைப் பின் கீழ்ப் பின்வருங் கருத்துக்களைத் தெரிவித்துள்ளார். 'குடிமக்களைப் பிறர் அழிக்காமல் காத்துத் தானும் பேணி உதவி செய்து, குற்றம் செய்தவர்களைத் தண்டித் தல் அரசனுக்குப் பழியன்று; அது செங்கோல் ஆட்சி முறையேயாகும். கொலைத் தீர்ப்பினால் கொடியவர் களை அரசன் ஒறுத்து அழித்தல், பயிருக்கு இடையூறாக உள்ள களைகளை உழவர்கள் களைவதற்கு ஒப்பாகும்’

இக்கருத்துக்களை,

'குடிபுறங் காத்தோம்பிக் குற்றம் கடிதல் வடுவன்று வேந்தன் தொழில்’ (549)

"https://ta.wikisource.org/w/index.php?title=பக்கம்:உலகு_உய்ய.pdf/186&oldid=544842" இலிருந்து மீள்விக்கப்பட்டது

				 இப்பக்கம் கடைசியாக 29 சனவரி 2018, 22:54 மணிக்குத் தொகுக்கப்பட்டது.

